Коми Республика лои Россияса дінмуяс пиын медводдзаяс лыдын,  коді пырис Федеральнӧй позянлуна картаӧ

Интерактивнӧй позянлуна карта лӧсьӧдӧма Россия Федерациялӧн Удж да социальнӧя сӧвмӧдан министерствоса “Овны ӧтув” порталын (www.zhit-vmeste.ru) “Позянлуна среда” федеральнӧй уджтас да дінму тшупӧдын примитӧм  татшӧм жӧ нима уджтасъяс збыльмӧдӧм могысь.

Картасӧ лӧсьӧдӧма федерацияса быд субъектлы пырӧдчӧм вылӧ. Талун кежлӧ балаӧ пырӧм вылӧ водзмӧстчисны сӧмын 18 дінму, сы лыдын – Коми Республика. Картасӧ лӧсьӧдӧма социальнӧй инфраструктура объектъяс видлалан бӧртасъяс серти сы кузя, ыджыд-ӧ позянлуныс сибӧдчыны дзоньвидзалунын дзескӧдӧм позянлуна йӧзлӧн. Карта вылӧ пыртӧм став объектсӧ пасйӧма торъя пасъясӧн, кутшӧмъясӧс позянлун сикас серти тӧдчӧдӧма рӧмӧн да справочнӧя сетӧма учреждение ним да сылӧн инпас йылысь юӧр.

“Карта вылын петкӧдлӧма отрасльса сійӧ объектъяссӧ, кутшӧмъяс йылысь кӧсйӧны тӧдны дзоньвидзалунын дзескӧдӧм позянлуна йӧз. Тайӧ олысьяслы социальнӧй отсӧг сетӧмын канму услуга сетан шӧринъяс, вермытӧм йӧзлы да дзоньвидзалунын дзескӧдӧм позянлуна челядьлы реабилитируйтан шӧринъяс, а сідзжӧ социальнӧя могмӧдан стационарнӧй учреждениеяс”, - висьталіс Коми Республикалӧн йӧзлы отсӧг сетан агентствоса юрнуӧдысь Илья Семяшкин.

Позянлуна карта вылын Коми Республика петкӧдлӧма ёнджыкасӧ йӧзлы отсӧг сетан юкӧн. Ӧнія лун кежлӧ карта вылын петкӧдлӧма йӧзлы отсӧг сетан юкӧнлысь 23 учреждение, нӧшта 18 пыртасны балаӧ тӧлысьӧн-джынйӧнӧн.

Республикалӧн йӧзлы отсӧг сетан агентствоса юрнуӧдысь сідзжӧ тӧдчӧдіс, мый Позянлуна карта отсӧгӧн вермытӧм йӧзлы позьӧ ӧдйӧ да мытшӧдъястӧг тӧдмавны, ёна-ӧ бур налы тайӧ либӧ мӧд учреждениеыс, аддзыны на йылысь колана юӧр да тайӧ юӧръяссӧ тӧд вылын кутӧмӧн воӧдчывны тайӧ учреждениеясӧ. “Тайӧ балаыс – нӧшта ӧти воськов, медым ыджыдджык позянлун восьтны олӧмас вермытӧм йӧзлы. Талун ми уджалам республикаса министерствояскӧд да ведомствояскӧд да корам став организацияӧс пыртны Позянлуна картаӧ ассьыныс объектъяссӧ”, - шуис И. Семяшкин. 
